
Jordvernstrategi for Voss herad 
Utkast til høyring og offentleg ettersyn 
 
 
Utval for klima, miljø og beredskap vedtok i møte 27. august (UKMB sak 32/25) å leggja 
«Jordvernstrategi for Voss herad» ut til høyring og offentleg ettersyn.  
 
Høyringsinnspel kan sendast til postmottak@voss.herad.no innan 10. oktober 2025.  
 
Hovudmålet med jordvernstrategien er å syta for at Voss herad ikkje omdisponerer meir enn i 
gjennomsnitt 7 daa dyrka jord årleg. Jordressursane i Voss herad skal haldast i hevd og ikkje gå tapt. 
Dette gjeld særleg dyrka jord, men også dyrkbar jord som kan dyrkast opp utan at det påverkar 
naturmangfaldet negativt.  
 
Strategien er bygd opp kring seks overordna tema med konkrete tiltak knytt til kvart av desse:  
 

1. Jordvern i planar.  
2. Flytting og kompensering av matjord.  
3. Omsyn til jordressursar i landbruksnæringa.  
4. Hindra attgroing og jordvern gjennom bruk.  
5. Sikra matberedskapen og auka produksjonsmangfaldet.  
6. Jordvern i utmark.  

 
 
I UKMB sitt møte 27. august vart det drøfta, men ikkje teke stilling til: 

- Om jordvernstrategien slik den føreligg er for streng og for kvantitativt innretta.  
- Om ein burde spesifisera at det jord med høg produksjonskvalitet som særleg skal vernast.  
- Om strategien burde sei meir om kompensering og nydyrking, samt synleggjering av ledig 

jord og jord som er i ferd med å gro att.  
- Om heradet bør sikra oppfylging av massehandtering i innkjøpsrutinane sine og at ein har  

kommunal kompetanse til å kontrollera at handteringa har skjedd i tråd med krava.  

